ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Ներկայացվող նախագծի նպատակն է Հայաստանի Հանրապետության կառավարության 2022 թվականի դեկտեմբերի 29-ի թիվ 2111-Ն որոշման 1-ին կետի 17-րդ ենթակետի համաձայն՝ Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին էլեկտրոնային հաշտարարության տեղեկատվական համակարգի մշակման խորհրդատվական ծառայությունների ձեռքբերման հետ կապված ծախսերի փոխհատուցումը։ 
2․ Ընթացիկ իրավիճակը, խնդիրները և առաջարկվող կարգավորման բնույթը
ՀՀ կառավարության 21.07.2022 թ. թիվ 1133-Լ որոշմամբ հաստատված՝ ՀՀ դատական և իրավական բարեփոխումների 2022-2026 թվականների ռազմավարության «Էլեկտրոնային արդարադատություն» միասնական կառավարման համակարգի ստեղծում և տվյալների էլեկտրոնային բազաների մատչելիության ապահովում ու արդիականացում» վերտառությամբ 1-ին ռազմավարական նպատակի համատեքստում ամրագրված է, որ «…Հայաստանի Հանրապետությունում այս պահին առկա չէ հաշտարարների միասնական էլեկտրոնային ռեեստր, որը հնարավորություն կընձեռներ Արդարադատության նախարարությանը վարել և հրապարակել գործող բոլոր հաշտարարների վերաբերյալ տվյալները, նրանց կարգավիճակը, մասնագիտացումը և այլ անհրաժեշտ տվյալներ, ինչպես նաև էլեկտրոնային եղանակով իրականացնել հաշտարարների թեկնածուների ընտրությունը: Նշվածի անհրաժեշտությունը բխում է հատկապես դատաիրավական բարեփոխումների շրջանակներում առցանց և պարտադիր հաշտարարության ինստիտուտների նախատեսվող ներդրմամբ, նոր հաշտարարների որակավորմամբ և նրանց ռեեստրում հաշվառմամբ, ինչի արդյունքում ծագելու է համապատասխան էլեկտրոնային գործիքակազմ ներդնելու անհրաժեշտությունը: 
Էլեկտրոնային ռեեստրի ներդրումը ոչ միայն հնարավորություն կընձեռնի վարել միասնական շտեմարան, այլ նաև հաշվի առնելով հաշտարարների մասնագիտացումը և ծանրաբեռնվածությունը, վիճակահանության ձևաչափով ընտրել հաշտարարի թեկնածուին: Անհրաժեշտ է նաև ապահովել, որ յուրաքանչյուր հաշվառված հաշտարար ունենա իր անձնական կաբինետը՝ իր ծանրաբեռնվածությունը կառավարելու և ռեեստրի ճկուն գործիքներից օգտվելու համար, որի բացակայության պայմաններում չի կարող արդյունավետ ներդրվել և գործել «Էլեկտրոնային արդարադատություն» միասնական կառավարման համակարգը:
Միաժամանակ, ՀՀ դատական և իրավական բարեփոխումների 2022-2026 թվականների ռազմավարության միջոցառումների ծրագրի «Էլեկտրոնային արդարադատություն» միասնական կառավարման համակարգի ստեղծում և տվյալների էլեկտրոնային բազաների մատչելիության ապահովում ու արդիականացում» վերտառությամբ 1-ին ռազմավարական նպատակի 7-րդ կետով ամրագրված է «Նախատեսել էլեկտրոնային գործիքներ հաշտարարության ոլորտի գործունեության ապահովման համար» միջոցառումը, որի կատարման ժամկետ է նախատեսված 2023 թ. 4-րդ եռամսյակը:
Այս պահին, հաշտարարների միասնական էլեկտրոնային ռեեստր համակարգի մշակումն ու ներդրումը հանդիսանում են առաջնային անհրաժեշտություն, քանի որ հաշտարարությանը վեճերի լուծման այլընտրանքային եղանակի առանձին տեսակ է և դրա զարգացումը ու ժամանակակից միտումներին համապատասխանեցումը նույնպես կնպաստեն Հայաստանում վեճերի լուծման այլընտրանքային եղանակների զարգացմանը և կիրառման տարածմանը, ինչն իր դրական ազդեցությունը կունենա նաև դատական համակարգի ծանրաբեռնվածության թեթևացման վրա։
Ըստ այդմ՝ անհրաժեշտություն էր առաջացել ներդնել և գործարկել  հաշտարարության ոլորտի գործունեության ապահովման համար նախատեսված էլեկտրոնային գործիքներ՝ համաձայն «Հաշտարարության մասին» ՀՀ օրենքի և այլ կիրառելի իրավական ակտերի:
Ելնելով վերոնշյալից՝ Արդարադատության նախարարության կողմից հայտարարվել է համապատասխան գնման ընթացակարգ՝ մրցույթ, որի արդյունքում հաղթող է ճանաչվել «Վեբ Ֆաունդեյշն» ՍՊ ընկերությունը, ով ներկայացրել է 20.992.000 ՀՀ դրամի գնառաջարկ: 
30.01.2023 թ-ին ՀՀ Արդարադատության նախարարության և  «Վեբ Ֆաունդեյշն» ՍՊ ընկերության միջև կնքվել է Պետության կարիքների համար ծրագրային ապահովման /էլեկտրոնային հաշտարարության տեղեկատվական համակարգ/ մշակման խորհրդատվական ծառայությունների մատուցման պետական գնման ՀՀ ԱՆ ԲՄԽԾՁԲ-23/02 պայմանագիրը:
Ըստ այդմ՝ անհրաժեշտ ֆինանսական միջոցներ հատկացնելու նպատակով՝ Արդարադատության նախարարության կողմից մշակվել է Կառավարության որոշման նախագիծ, որի ընդունումը հանդիսանում է կարևոր ռազմավարական միջոցառման կատարման նախապայման:
Կարևոր է ընդգծել, որ վերաբաշխումը կատարվում է ԵՄ բյուջետային աջակցության միջոցներից՝ հետևյալ հիմնավորմամբ.
[bookmark: _Toc391022363][bookmark: _Toc391537205][bookmark: _Toc391999047][bookmark: _Toc392858011]Համաձայն ԵՀԳ/2020/042-019 ֆինանսավորման համաձայնագրի հավելված 1-ի «1. ԳՈՐԾՈՂՈՒԹՅԱՆ ՆԿԱՐԱԳՐՈՒԹՅՈՒՆԸ» բաժնի համաձայն՝ «Սույն միջամտության ստացված վերջնարդյունքները հետեւյալն են.
1.	Արդարադատության համակարգի թափանցիկության եւ մատչելիության մակարդակի բարելավում 
2.	Վեճերի այլընտրանքային լուծման մեխանիզմների բարելավում, որի արդյունքում նվազում է կուտակված գործերի թիվը
3.	Միջազգային փորձագետների մասնակցությամբ ընտրված նոր հակակոռուպցիոն դատավորների պրոֆեսիոնալիզմի բարձր մակարդակ
Վերջնարդյունքների մակարդակում (ուղղակի վերջնարդյունքներ) աջակցությունը կնպաստի հետեւյալին. 
... ՀՆ 2.	Բարելավել արդարադատության համակարգում ծառայությունների մատուցումը եւ դրա կատարողականը 
... 2.3	Էլեկտրոնային արդարադատության նոր գործիքների ներդրում եւ պարզեցված ընթացակարգերի կիրառման բարձր մակարդակ ...»
3.Ակնկալվող արդյունքը
[bookmark: _GoBack]Նախագծի ընդունման արդյունքում կապահովվի Եվրոպական միությունից ստացված  դրամաշնորհային ծրագրի շրջանակներում մինչև 2023 թվականի հունվարի 1-ը միջոցների չօգտագործված մնացորդի հաշվին ՀՀ արդարադատության նախարարության և «Վեբ Ֆաունդեյշն» ՍՊ ընկերության միջև էլեկտրոնային հաշտարարության տեղեկատվական համակարգի մշակման խորհրդատվական ծառայությունների մատուցման խորհրդատվական ծառայությունների ձեռքբերման նպատակով «Գնումների մասին ՀՀ օրենքի 15-րդ հոդվածի 6-րդ մասի համաձայն կնքված պայմանագրերով նախատեսված գումարների վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագծի ընդունումը բխում է Կառավարության 2022 թվականի հուլիսի 21-ի Հայաստանի Հանրապետության դատական և իրավական բարեփոխումների 2022-2026 թվականների  ռազմավարությունը և  դրանից բխող գործողությունների ծրագիրը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1441-Լ որոշումն ուժը կորցրած ճանաչելու մասին N 1133-Լ որոշման հավելված N 1-ի «Էլեկտրոնային արդարադատություն» միասնական կառավարման համակարգի ստեղծում և տվյալների էլեկտրոնային բազաների մատչելիության ապահովում ու արդիականացում» նպատակի իրագործման ապահովման անհրաժեշտությունից:
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 4-րդ կետով սահմանված՝ Էլեկտրոնային արդարադատության միասնական հարթակի (e-justice.am) մշակում և ներդնում միջոցառման իրականացմամբ։
